
Á 70 ára afmæli Sólheima, þann 5. júlí árið 
2000, tók Siv Friðleifsdóttir umhverfisráðherra 
fyrstu skóflustungu að Sesseljuhúsi og tilkynnti 
ákvörðun ríkisstjórnarinnar að leggja fram 75 
milljónir króna til byggingar hússins. 
Framkvæmdum lauk þann 5. júlí 2002 þegar 
100 ár voru liðin frá fæðingu Sesselju 
Hreindísar Sigmundsdóttur, stofnanda 
Sólheima.  

Sesseljuhús umhverfissetur er sýningarhús um 
sjálfbærar byggingar. Það er timburhús með 
grasþaki og við hönnun og smíði þess voru 
sjónarmið umhverfisverndar í hávegum höfð. 
Tekið var tillit til uppruna efnis, framleiðslu og 
endurnýtingu þess og sérstaklega miðað við 
íslenskar aðstæður.

Í Sesseljuhúsi er unnið í samstarfi við innlenda 
og erlenda aðila að fræðslu um umhverfismál 
og fræðslustarfið samofið öðru starfi að 
umhverfismálum á Sólheimum.  Auk þess er 
húsið nýtt sem félagsmiðstöð fyrir íbúa 

 Sýningarhús um sjálfbærar byggingar 

Sesseljuhús, vorið 2002 

Sólheima. Stofnandi Sólheima, Sesselja H. 
Sigmundsdóttir, var langt á undan sinni samtíð í 
umhverfismálum og enn þann dag í dag byggja 
Sólheimar starf sitt á hugsjónum hennar. Lögð 
er áhersla á lífræna ræktun, vinnslu afurða úr 
náttúrulegum efnum og endurvinnslu í allri 
starfsemi staðarins.  

Í Sesseljuhúsi er góð aðstaða fyrir um eitt 
hundrað manns til funda-, námskeiða- og 
ráðstefnuhalds. Þar fara fram fræðslufundir, 
ráðstefnur og námskeið um umhverfismál fyrir 
almenning, skóla, fyrirtæki, stofnanir og 
stéttarfélög. Húsið er einnig leigt út til almennra 
funda- og námskeiðahalda (sjá baksíðu). 

Í þessum bæklingi er leitast við að lýsa þeim 
nýjungum sem innleiddar eru í Sesseljuhúsi og 
veita húsinu sérstöðu hvað umhverfismál 
varðar. Einnig er fjallað um nokkur þeirra 
fjölmörgu atriða sem hafa áhrif á 
umhverfisvæna hönnun og tekið var tillit til við 
hönnun hússins. 

Sesseljuhús - umhverfissetur 

Umhverfisvæn hönnun 
Við hönnun sjálfbærra bygginga er engin ein 
aðferð sem gildir og öll byggingarefni geta talist 
bæði góð og slæm eftir því hvaða viðmið eru 
notuð. Hefðbundin byggingarefni eru í fæstum 
tilfellum umhverfisvæn því hráefnin eru sótt úr 
jörðu eða höggvin úr skógum, framleiðsla þeirra 
getur valdið  loftmengun og oft er þörf á mikilli 
orku í framleiðsluferlinu. Að auki gefa sum 

byggingarefni frá sér mengandi efni og önnur 
valda spjöllum þegar líftími þeirra er liðinn.
Þegar velja á byggingarefni í sjálfbæra 
byggingu er æskilegt að efnið sé sótt úr 
endurnýjanlegri auðlind, lítilli orku hafi verið 
veitt í vinnslu þess, mengun í framleiðslu sé 
lítil, ekki sé um að ræða mikið frákast og að 
efnið sé skaðlaust heilsu manna.  

Við hönnun Sesseljuhúss var 
efnisvali hagað þannig að öll 
efni sem notuð voru í 
byggingunni eru æskilegir 
valkostir í umhverfislegu 
tilliti. Áhersla var einnig lögð 
á  notkun endurnýjanlegra 
orkugjafa og umhverfisvæna 
meðhöndlun frárennslis.

Forgangsröðun
kostnaðar og jafnframt með góðum árangri. Það 
er ekki hagkvæmt að sólunda peningum í 
útfærslu sem skilar litlum árangri. Að sjálfsögðu 
þarf að taka tillit til þess hvaða hráefni og 
möguleikar bjóðast og þess sem verkkaupi 
óskar.
Þar sem hönnunarforsendur Sesseljuhúss voru 
þær að húsið skyldi teljast  umhverfisvænt voru 
ekki valdar óvistvænar útfærslur í hönnun þegar 
þess var nokkur kostur. Í öllu hönnunarferlinu 
var ávallt leitað að hagkvæmustu, 
umhverfisvænu lausninni að teknu tilliti til 
íslenskra aðstæðna.

Við hönnun sjálfbærra bygginga þurfa hönnuðir 
í upphafi verks að gera sér grein fyrir því hvaða 
umhverfisþætti er mikilvægast að vernda. 
Þættirnir geta snúið að nánasta umhverfi 
byggingarinnar, landinu eða umheiminum. 
Forgangsröðun þessara umhverfisþátta er ekki 
einföld þar sem þeir eru mismunandi og ólíkir.  
Hönnuðir þurfa að auki að gera sér grein fyrir 
hvernig lágmarka megi neikvæð áhrif 
byggingarinnar á umhverfið. Það fer eftir eðli 
hverrar byggingar um sig hvaða neikvæðu 
umhverfisáhrif er einfalt að lágmarka. 
Forgangsröðun ætti að taka tillit til þess hvaða 
þætti er hægt að framkvæma án mikils 

Við val á umhverfisvænu byggingarefni skal eftirfarandi haft í huga: 

Forðast efni sem valda loftmengun við framleiðslu eða notkun. 

Nota efni sem þarf litla orku í að framleiða og flytja.  

Nota efni með góðan endingartíma. 

Nota endurunnin efni eða frákast. 

Forðast efni sem ganga á takmarkaðar birgðir.

sem annars ekki nýtast (small section timber). 
Límið sem notað er við framleiðslu límtrés er 
raunar ókostur en þar sem það inniheldur ekki 
mikið formaldehýð, þá er sá ókostur ekki mjög 
veigamikill.

Ekki telst þó öll notkun timburs umhverfisvæn. 
Kemur þá helst tvennt til. Í fyrsta lagi þarf að 
taka tillit til þess hvaðan timbrið kemur. Til að 
teljast umhverfisvænt þarf það að vera úr 
endurnýjanlegum skógi, þar sem höggvið er í 
samræmi við uppvöxt. Í öðru lagi verður að huga 
að því hvernig timbrið er fúavarið. Flest 
he fbundin  fúavarnare fn i  e ru  mjög 
óumhverfisvæn. Til eru óhefðbundnar leiðir til 
fúavarnar sem ekki skaða umhverfið.

Flest bendir til þess að timbur sé 
umhverfisvænsta almenna byggingarefnið sem 
völ er á. Timbur er fengið úr  endurnýjanlegri 
auðlind og er afrakstur sólarorku. Að auki 
framleiða tré súrefni og nota til þess óæskilegt 
CO2 úr andrúmsloftinu. Því er hvorki mikil 
mengun né orkunotkun samhliða notkun á 
timbri.

Byggingarefnið timbur býr yfir ágætum 
eiginleikum. Togstyrkur þess er hár og það er 
sveigjanlegt. Burðargrind Sesseljuhúss er að 
mestu úr timbri og veggir eru einnig klæddir 
með því. Límtré var einnig notað í burðargrind 
Sesseljuhúss. Kostir þess eru margir, meðal 
annars þeir að í límtré eru notaðir hlutar trjáa 

Það getur verið erfitt að skera úr um hvort efni 
sé umhverfisvænt og ákveða hvaða efni skal 
velja þegar um fleiri en einn kost er að ræða. 
Oft er hægt að nálgast upplýsingar um efnin frá 
framleiðandanum en þar gætir ef til vill 
hlutdrægni. 

Það fyrsta sem skal athuga þegar velja á 
byggingarefni er hvort það uppfylli kröfurnar 
sem gerðar eru til þess. Það er ekkert vit í því að 
velja efni sem er umhverfisvænt ef það virkar 
ekki sem skyldi eða veldur hættu sökum slakra 
eiginleika eða styrks. 

Eftirfarandi spurningalisti 
einfaldar ákvarðanatöku í 
efnisvali vegna hönnunar 
sjálfbærra bygginga. Því 
fleiri jákvæð svör, því 
umhverfisvænna er efnið 
sem um ræðir.

Er efnið úr endurnýjanlegri auðlind? 

Er efnið nýtt í samræmi við endurnýjun auðlindarinnar? 

Er efnið innlent eða framleitt innanlands? 

Er efnið af góðum gæðum og er ending þess góð? 

Er efnið hættulaust, þ.e. ekki heilsuspillandi? 

Er framleiðsla á efninu umhverfisvæn? 

Er hægt að losna við efnið, við lok líftíma þess, án þess að 

valda umhverfisspjöllum?

Umhverfisvæn byggingarefni? 

Timbur

Sólheimum 

Mengun innandyra hefur ekki eingöngu aukist með tilkomu gerviefna og 

hreinsiefna, hún hefur einnig lokast inni þar sem hús eru orðin þéttari. Fólk 

eyðir í þokkabót meiri tíma innandyra og er talið að á Vesturlöndum dvelji  

meðalmaður um 90-95% af ævinni innandyra. Mengun innandyra veldur 

m.a. málning, viðarvörn, lím og hreinsiefni.

Ullareinangrun
Það þarf ekki að fara mörgum orðum um ágæti 
íslensku ullarinnar þegar kemur að klæðnaði og 
ábreiðum. Hún er hlý, blotnar seint og þó hún 
blotni heldur hún engu að síður áfram að vera 
hlý. Það að einangra hús með lambsull er 
hinsvegar ekki algengt en það var George 
Hollanders sem varð fyrstur til að nota íslenska 
lambsull í húsaeinangrun hér á landi á okkar 
tímum. Einangrunargildi ullar er svipað og fyrir 
þurra steinull, en ef raki kemst í einangrunina 
hefur kindaullin mikla yfirburði því hún getur 
dregið í sig raka sem nemur 1/3 af eigin þyngd 
án þess að tapa einangrunargildi sínu. Ullin 
losar sig svo við rakann þegar loft er þurrara og 
hjálpar þannig til við að halda rakastigi hússins 
jöfnu.

Alls voru notuð 3.870 kg af ull í einangrun gólfa 
og veggja Sesseljuhúss en það samsvarar ull af 
um það bil 2.400 kindum. Notuð var ull af 
flekkóttu fé sem hefur jafngott einangrunargildi 
og hvít ull en hentar síður í hefðbundna 
framleiðslu á ullarvörum. Ullin var þvegin við 
45°C í vatni með léttsóda sem myndar 
náttúrulega sápu þegar hann kemst í samband 
við fituna í ullinni. Því næst var ullin þvegin 
með umhverfisvænni sápu, skoluð tvisvar 

sinnum og þurrkuð. Þá var hún soðin í 
háþrýstipotti með blöndu af vatni og Borax-
salti, sem hindrar ágang skordýra og möls. 
Steinefnið borax hefur til margra alda verið 
notað til að fúaverja timbur. Samkvæmt 
Bandaríska skógareftirlitinu er steinefnið Borax 
skaðlaust mönnum og dýrum og er m.a. notað 
sem áburður. Borax eykur brunaþol ullarinnar 
þannig að hún stenst gildandi staðla í Evrópu.  
Eftir þvottinn var ullin kembd í kembivél, henni 
rúllað upp og pakkað í strigapoka. Þannig fæst 
100% náttúrulegt einangrunarefni sem krefst 
ekki hlífðarbúnaðar af neinu tagi þegar verið er 
að koma því fyrir. 

Orkan sem fer í framleiðslu ullareinangrunar er 
hverfandi  miðað við f les t  önnur 
einangrunarefni. Nýlegar rannsóknir hafa sýnt 
að keratín, efni sem finnst í ull, eyðir 
hættulegum efnum eins og formaldehýði, ósoni  
og ýmsum leysiefnum sem finnast í nútíma 
byggingarefnum. Vegna þessara eiginleika hefur 
ull verið notuð í auknum mæli í einangrun 
erlendis til að bæta andrúmsloft í opinberum 
byggingum sem þjást af húsasótt (sick-building 
syndrome), meðal annars í sjúkrahúsum, 
dagheimilum og skólabyggingum.

b a r k a n s  á 
blástursvélinni í 
loftinu og var 
þeim svo lokað 
eftir að búið var 
að fylla holrými 
með pappírs-
einangrun.  

Pappírseinangrun má einnig nota í gólf þótt ull 
hafi verið notuð í Sesseljuhúsi. Auk eingrunar 
með pappír og lambsull var einangrað með hör í 
eitt veggbil hússins. 

Pappírseinangrun

Í einangrun þaks í sýningarskála Sesseljuhúss 
var notuð pappírseinangrun sem framleidd er úr 
umframbirgðum dagblaða, bóka og símaskráa. 
Bækurnar og blöðin eru einfaldlega tætt og 
síðan meðhöndluð með bóraxi á sama hátt og 
lambsullareinangrunin. Útkoman verður 
einangrunarefni með hátt brunaþol sem litla 
orku þarf til að framleiða og myndað er úr 
endurunnu efni sem annars yrði fargað.  
Pappírseinangruninni er blásið um langa slöngu, 
ekki ósvipaðri ryksugubarka, og leiðir hún 
einangrunarefnið þangað sem koma á því fyrir, í 
tilfelli Sesseljuhúss í loft sýningarskálans og 
hluta veggja. Skilin voru eftir göt fyrir stút 

landmótun og ræktun innan Sólheima, en annar 
uppgröftur í landmótun einvörðungu. Við 
hönnun hússins miðaði svo arkitekt þess, Árni 
Friðriksson, við að húsið félli sem best inn í 
landið. Þak er tyrft og myndar það því samfellda 
heild við aðliggjandi tún. Litir hússins eru í 
jarðtónum sökum efnisvals utanhúss, húsið er 
tiltölulega lágreist og það samsvarar landhalla á 
þessum stað.  Allt þetta gerir það að verkum að 
byggingin æpir ekki á athygli þess sem þar fer 
hjá, svo segja má að tilgangi um 
lágmarksröskun aðliggjandi umhverfis hafi 
náðst. Um hönnun lóðarfrágangs við 
Sesseljuhús sá Birgir Einarsson landslags-
arkitekt.

Verklegar framkvæmdir, hvort sem um er að 
ræða húsbyggingar eða önnur mannvirki, hafa 
ávallt mikil áhrif á sitt nánasta umhverfi, bæði á 
framkvæmdatíma og á líftíma mannvirkisins. 
Æskilegt er í umhverfislegu tilliti að lágmarka 
þessi áhrif og var það haft að leiðarljósi við 
hönnun og smíði Sesseljuhúss.    

Til að ná þessu markmiði var reynt að halda 
uppgreftri í algeru lágmarki, þess gætt að grafa 
ekki utan graftarmarka og að raska ekki 
svæðum utan þeirra. Aðkomuleiðir að 
grunninum og vinnuslóðar voru ennfremur 
staðsett í framtíðarstæðum stíga að húsinu. 
Allur uppgröftur var endurnýttur, mold í 

Á Sólheimum er starfrækt fyrsta náttúrlega 
hreinsivirkið á Íslandi, þ.e. "tilbúið votlendi" 
sem miðar að því að skila skólpi staðarins 
hreinu út í náttúruna. Votlendi sem vistkerfi 
tekur upp mikið magn næringarefna og er því 
kjörið til hreinsunar skólps. Í tilbúnu votlendi 
eru næringarefnin í skólpi nýtt um leið og 
hreinsun skólpsins fer fram. Þar myndast 
fljótlega vistkerfi sem samanstendur af plöntum, 
örverum og smádýrum. Um er að ræða vistvæna 
fráveitu sem aukinheldur er ódýr og einföld.  

Í Sesseljuhúsi var ákveðið að halda áfram 
brautryðjandastarfi Sólheima í frárennslis-
málum. Markmiðið var að skila öllu skólpi frá 
húsinu hreinu út í náttúruna. Í því skyni var sett 
upp svokölluð skólpskilja sem ekki hefur þekkst 
áður hérlendis.  

Skólpskiljan eða "Aquatron" aðskilur fast skólp 
frá fljótandi skólpi og breytir föstu skólpi í 
gróðurmold með náttúrulegu niðurbroti.

Frárennsli

Gætt að nánasta umhverfi 

Sólheimum 

1.  Skólp úr öllum klósettum í Sesseljuhúsi, 5 alls, er 
leitt að skiljunni gegnum frárennslispípur. 

2. Skólpið skolast gegnum skilju sem aðskilur fast skólp 
frá fljótandi með tilstilli miðflóttaafls og er 
aðskilnaðurinn um 98%.  

3. Fast skólp og klósettpappír falla ofan í hólf þar sem 
náttúrulegt niðurbrot þess á sér stað með aðstoð 
orma. Safnþrærnar eru fjórar og er þeim snúið þannig 
að nýtt hólf tekur við á um þriggja mánaða fresti. Að 
ári liðnu er úrgangurinn í fyrsta hólfinu orðinn að 
gróðurmold sem nota má við ræktun. 

4. Fljótandi skolpi er veitt að tilbúna votlendinu. 

Utanhússklæðning

Sesseljuhús er klætt að utan með íslenskri 
viðarklæðningu. Viðarklæðningin er framleidd 
úr rekaviði sem safnað er saman úr fjöruborðinu 
á Ströndum. Rekaviðarklæðning er sú 
umhverfisvænsta sem völ er á. Í fyrsta lagi er 
efnið frákast og því er verið að nýta efni sem 
annars færi forgörðum. Í öðru lagi hefur volk í 
sjónum gert það að verkum að viðurinn í 
klæðningarborðunum er saltmettaður og krefst 
því ekki frekari viðarvarnar.  

Talið er að rekaviðurinn berist alla leið frá 
ströndum Síberíu, aðallega frá stórfljótunum 
Ob, Jenisej, Katanga og Lena. Norðaustlægir 
yfirborðsstraumar bera rekaviðinn til hafs þar 
sem hann er óratíma að veltast um í sjónum áður 
en honum skolar á land. Honum rekur frá 
Síberíu þar til hann nær hafísnum sem hann 
fylgir svo umhverfis Norðurpólinn á 4-5 árum. 
Lengst úti á Norðuríshafi losnar timbrið svo úr 
viðjum íssins og berst að landi með straumum 
og vindum. Talið er að rekhraðinn sé um 400-
1000 km á ári.

Eftir þetta langa ferðalag er viðurinn orðinn 
mettaður af salti sjávar og hefur þannig fengið 

leysiefni sem einnig hafa skaðleg áhrif á 
umhverfið og mannsskepnuna við uppgufun. 
Fáar rannsóknir hafa því miður verið gerðar á 
samlegðaráhrifum þessara tveggja slæmu þátta 
viðarvarnar. 

Árið 1998 var sett í lög hérlendis reglugerð um 
notkun, og bann við notkun, tiltekinna efna í 
viðarvörn. Samkvæmt henni er bannað að flytja 
inn, selja eða nota viðarvörn sem í er að finna 
kvikasilfurssambönd eða arsensambönd eða of 
há hlutföll af öðrum eitruðum efnasamböndum. 
Óheimilt er að flytja inn, selja og dreifa timbri 
sem hefur verið meðhöndlað með þessum 
efnum, svo og notkun þess í endurvinnslu. 

Oftar en ekki inniheldur hefðbundin viðarvörn 
eitruð efnasambönd sem ætlað er að drepa 
lífverur og gróður sem herjað geta á timbrið. 
Vegna þessara eitruðu eiginleika geta slík efni 
einnig haft skaðleg áhrif í náttúrunni, valdið 
stökkbreytingum á erfðavísum og truflað þannig 
eðlilega starfsemi próteina. 

Viður, sem á hefur verið borin óumhverfisvæn 
viðarvörn, gefur einnig frá sér skaðlegar 
eiturgufur þegar hann er brenndur. Askan sem 
myndast við bruna slíks viðar er baneitruð og 
vandkvæðum bundið að losna við hana á 
einfaldan hátt. Þar sem virku efnin í viðarvörn 
eru ekki vatnsleysanleg verður oftast að nota 

Viðarvörn

náttúrulega vörn gegn fúa. Rekaviður er því oft 
á tíðum afbragðs smíðaviður.  Aðallega er um 
að ræða furu, lerki og lítið eitt af greni og ösp. 
Víða norðanlands eru fjörur „hvítar” af rekaviði 
þótt mikið af viðnum sökkvi til botns áður en 
hann nær Íslandsströndum.  Ef miðað er við 
árhringi á trjábol, þá eru trén sem reka allt að 
500 ára gömul. 

Sesseljuhús umhverfissetur 6

Rekaviður í fjörunni á Ströndum þar sem efnið í 
klæðningu Sesseljuhúss var sótt 



Sessljuhús er fyrsta samtímabyggingin á Íslandi 
sem er 100% laus við  polývínýlklóríð (PVC). 
PVC er óvistvænt, það krefst mikillar orku í 
framleiðslu og í það eru notaðar 
óendurnýjanlegar auðlindir eins og olía og gas. 
Að auki er ekki hægt að endurvinna PVC, það 
leysist ekki upp náttúrulega að líftíma þess 
loknum og getur verið skaðlegt heilsu manna. 
Útgufun frá efninu er talin geta valdið 
krabbameini,  öndunarsjúkdómum og 
húðsjúkdómum. Í eldsvoða gefur PVC frá sér 
banvæn efnasambönd 

Við hönnun raflagna og val á búnaði var leitast 
við að taka tillit til umhverfissjónarmiða, þ.e. 
notuð væru sem náttúrulegust efni með lágu 
orkuinnihaldi, að nýting orku væri sem best og 
að efni væru að mestu endurvinnanleg. 
Lagnaleiðir voru hafðar sem stystar, þannig að í 
þær færi sem minnst efni og að allir strengir 
væru sem stystir.  Strengjastigar eru gerðir úr 
timbri sem er nýjung. Lampar voru  fyrst og 
fremst valdir með það í huga að orkunýting væri 
góð. Einnig var lýsing hönnuð með tilliti til 
þæginda þess fólks sem starfar og heimsækir 
Sesseljuhús.  

Í Sesseljuhúsi er mjög sérstakt tæki sem 
framleiðir rafmagn. Um er að ræða varmarafala 
sem breytir varmastreymi í rafstraum. Íslenska 
fyrirtækið Varmaraf hefur þróað varmarafalann 
gagngert til þess að breyta varmastreymi milli 
heits og kalds vökva í rafmagn. Þetta hefur áður 
verið reynt en með hönnun hins íslenska rafala 
hefur náðst betri virkni í útfærslu en hingað til 
hefur þekkst.

Varmarafalar hafa verið notaðir í ýmsum 
sérhæfðum tilgangi. Þeir eru notaðir til að knýja 
mælitæki á jöklum og annars staðar fjarri 
byggð.  Þekktasta hagnýting varmarafala er í 
geimförum sem kannað hafa ystu mörk 
sólkerfisins.  Þar er ekki næg sól til að gagn sé 
af sólarrafala en í staðinn er notaður varmarafali 
þar sem geislavirk efni mynda heitu hliðina og 
geimurinn skapar kælingu.

Varmarafalar eru áhugaverð nýjung á sviði 
bættrar orkunýtingar og umhverfisverndar. Víða 
í náttúrunni og í vélbúnaði er að finna varma 
sem ekki er nýttur til fulls.  Jarðhitavatn kólnar 
og vélar eru kældar með vatnskössum, 
sjókælum og varmaskiptum.  Þarna er um mikið 
afl að ræða sem virkja má með varmarafmagni.  

Á Íslandi bjóða varmarafalar upp á mörg 

tækifæri vegna 
jarðhitans sem hér 
finnst. Þeir eru 
einnig tilvaldir til 
f r a m l e i ð s l u 
r a f m a g n s  í 
fiskiskipum þar 
sem hiti frá vélum 
er ónýttur. Sýnt 
hefur verið fram á 
að eldsneytis-
n o t k u n  s k i p s 
dregst saman um 
allt að 6% ef 
varmarafali er 
notaður til þess að 
framleiða raforku 
um borð úr 
afgangsvarmanum sem fellur til.

Á Íslandi hefur varmarafali ákveðna kosti fram 
yfir sólarrafala. Varmarafali getur framleitt 
rafmagn stöðugt meðan sólarrafali gagnast ekki 
á nóttunni þegar sól ekki skín og er lítils 
megnugur á rigningardögum.  Í tilfellum þar 
sem varmarafali gengur fyrir heitu vatni sem 
nýtt er áfram eða ekki þarf að greiða fyrir eftir 
mæli má segja hann hagkvæmari kost en 
sólarrafala.

Varmarafali

Sólheimum 

Dæmigerður varmarafali sem 
dugar fyrir sumarhús. 

Raflagnir og lýsing - án PVC 

Loftræsing

Eitt af því sem hefur mikla þýðingu við hönnun 
sjálfbærra bygginga er loftræsing þeirra. Við 
hönnun loftræsingar í Sesseljuhúsi var 
eftirfarandi haft að leiðarljósi:
1) hreint og gott loft innanhúss,  
2) þægilegt hitastig innanhúss og  
3) lágmarks orkunotkun.  

Hönnun miðaði einnig að því að nota einungis 
efni sem ekki eru skaðleg náttúrunni, að 
loftræsing yrði lághraða (displacement), að nota 
stýringar til að lágmarka orkunotkun og koma í 
veg fyrir sóun.  

Loftræsikerfið er svokallað blandað kerfi eða 
“hybrid system”. Það þýðir að loftræsing er 
ýmist drifin áfram af náttúrlegum kröftum eða 
með aðstoð viftu. Viftan er einungis notuð þegar 
kringumstæður eru mjög óhagstæðar, eða þegar 
hiti fer yfir 15° í ákveðinni vindátt sem ekki er 
ríkjandi á svæðinu.  

Loftræsikerfið veitir fersku lofti inn  í húsið, 
sem er 2 til 5 gráðum kaldara en loftið 
innandyra. Ferskt loft leitar inn í Sesseljuhús 

gegnum inntaksvirki aftan við bygginguna. Frá 
því er það leitt undir húsið gegnum stórt rör en 
eftir að rörinu sleppir er loftið forhitað með 
aðstoð varmaskiptis. Þá er því hleypt undir gólf 
hússins og leitar það svo upp um ristar í 
gólfunum. Loftið dreifir úr sér þegar það rís upp 
um ristarnar og stígur upp þegar það mætir fólki 
eða öðrum varmagjöfum. Kerfið kallast 
lághraða þar sem loftstraumurinn fer sér hægt, 
þ.e. ekki er blásið inn af neinum krafti. Þegar 
ferska loftið leikur um fólk og inniviði hússins, 
hitnar það og stígur upp á við. Á leið sinni upp 
hreinsar það mengunina sem fyrir er og dregur 
hana með sér upp undir loft. Þar leitar loftið sem 
nú er orðið óhreint, út um þaktúður eða -háfa.  

Loftræsing af þessari gerð er talin vera um 40% 
áhrifameiri en hefðbundið loftræsikerfi sem 
byggir á loftblöndun. Minni þörf er á að veita 
fersku lofti inn, sem hefur í för með sér lægri 
hitunarkostnað og tilheyrandi orkusparnað. 
Orkusparnaður næst einnig fram við það að nota 
varmastreymi sem stafar frá fólki og öðrum 
hitagjöfum innanhúss sem einskonar mótor til 
að drífa loftið upp og út.

Orkunotkun

Notkun endurnýjanlegrar orku er talin skipta 
miklu í umhverfisvænni hönnun erlendis. Ísland 
býr að þeirri sérstöðu að stærsti hluti raforku 
sem framleiddur er hérlendis er fengin frá 
vatnsorku sem er endurnýjanleg auðlind. Á 
sama hátt er megnið af orkunni sem notuð er til 
húshitunar hérlendis umhverfisvæn, fengin úr 
jarðvarma. Það eitt að eiga nægtir einhvers 
réttlætir þó ekki sóun og voru sjónarmið 
orkusparnaðar því höfð að leiðarljósi við alla 
hönnun kerfa í Sesseljuhúsi.  

Öll orka sem notuð er í Sesseljuhúsi er fengin 

frá endurnýjanlegum orkugjöfum; raforku frá 
vatnsaf lsvirkjunum, varmarafala  og 
sólarrafhlöðum og varmaorku frá hitaveitu 
Sólheima. Framtíðaráform Sesseljuhúss gera ráð 
fyrir uppsetningu vindmyllu til framleiðslu á 
raforku

Í Sesseljuhúsi er hlaupandi skráning á 
orkunotkun og orkuframleiðslu. Skráning er sett 
fram á sýningartöflu sem gerir gestum kleift að 
átta sig án fyrirhafnar eða mikillar þekkingar á 
því hversu mikil orka hefur verið notuð og/eða 
framleidd.

hálfleiðarans og losar um rafeindir sem mynda 
síðan rafstraum. Með því að koma fyrir 
málmþynnum ofan og neðan við hverja sellu er 
svo hægt að ná rafmagninu út úr sellunni og 
nota það.   

Sólarsellur eins og gefur að skilja, framleiða 
ekki rafmagn nema ef sólarljós kemur til. Því er 
ekki um rafmagnsframleiðslu í myrkri að ræða. 
Í Norður-Evrópu hefur reynslan sýnt að full 
afköst sólarsella nást um 10% tímans í meðalári 
en á Íslandi má búast við aðeins lægri 
nýtingarhlutfalli eða um 9%.

Í Sesseljuhúsi er að finna stærstu sólar-
sellusamstæðu á Íslandi, 20 sólarsellur sem hver 
er 140 W, alls því 3 kW. Ef miðað er við 
nýtingarhlutfallið 9% af fullum afköstum ætti 
hún að framleiða á einu ári: 

9% x 365 d/ári x 24 klst/dag  x 3 kW  = 

2.365 kWh 

Til þess að átta sig á þessari tölu má nefna að 
ísskápurinn í Sesseljuhúsi eyðir 142 kWh á ári 
(skv. framleiðanda). Því gæti ársframleiðsla 
sólarsellanna séð 16 slíkum ísskápum fyrir 
rafmagni í heilt ár.

Sólarorka
Orkan sem berst til Jarðar frá sólu á einni 
klukkustund nemur árlegri heildarorkuþörf alls 
mannkyns. Orkan í sólarljósinu er í raun 
uppspretta flestra annarra orkugjafa jarðar. 
Sólarorka er drifkrafturinn í veðrakerfum 
jarðarinnar og því er vind- og vatnsorka í raun  
tilkomin vegna hennar. Það sama gildir um orku 
sem mynduð er við brennslu trjáa og plantna því 
orkan sem þar losnar er sólarorkan sem 
plönturnar beisluðu við uppvöxt sinn. Einnig á 
þetta við um olíu, kol og gas, þessir orkugjafar 
myndast á milljónum ára úr jurtaleifum og því 
fyrir tilstilli sólar.

Sólarsellur umbreyta orku sólarljóss í raforku á 
þann hátt að hálfleiðandi efni í þeim, oftast 
kísill, dregur til sín hluta þess ljóss sem fellur á 
sellurnar. Orka ljóssins flyst við það til 

Sólheimum 

140 W Sólarsella úr Sesseljuhúsi

Húshitun

Kynningarstarf  í Sesseljuhúsi er unnið að hluta í samstarfi við önnur 

umhverfissetur og vistmenningarmiðstöðvar í  Evrópu. Meðal þeirra þekktustu eru:

Center for Alternative Tecnology  (CAT) í Wales, The Small Earth í Hollandi, Artefact 

í Þýskalandi, Folkecenter í Danmörku, Tingvalla í Svíþjóð, Living Earth í Frakklandi, 

Eco-Garden í Ungverkjalandi, Energy and Environment Center í Þýskalandi og Eco-

Park í Slóvaníu. 

gólfhitakerfi. Ekki var ástæða til að bruðla með 
hitann sem við svo heppilega eigum og var því 
kappkostað við að nýta hann vel í Sesseljuhúsi. 
Liður í því var að lágmarka hitatap, húsið er vel 
einangrað og að auki var hágæða einangrunar-
gler sett í alla glugga hússins.

Þar sem hönnun hitakerfis miðaðist meðal 
annars við að nýta varmann frá hitaveituvatninu 
sem best, var heita vatninu stýrt í gegnum 
notkunarkeðju með nokkrum þrepum. Í hverju 
þrepi er vatnið tekið inn við ákveðið hitastig og 
skilað yfir á það næsta, einhverjum gráðum 
lægra vegna nýtingar varmans. Notkunarkeðjan 
grundvallast á því að hvert þrep þarfnast heits 
vatns við ólík hitastig. Varmi frá hitaveitu er 
notaður í framleiðslu rafmagns, í kranavatn, til 
hitunar lofts vegna loftræsingar og til húshitunar 
bæði í ofna- og gólfhitakerfi. Varminn er einnig 
notaður til snjóbræðslu utanhúss.

Á myndinni hér til hægri má sjá öll þrep 
keðjunnar. Vatnið kemur inn í húsið frá borholu 
við 83°C en eftir notkun er því skilað við um 
15°C. Hefur þá hitastigið lækkað vegna upptöku 
varma  úr 83°C í 15°C, eða alls um 68°C.  

Kynding húsa krefst mikillar orku, að minnsta 
kosti á norðlægum slóðum. Um 20% af allri 
orkunotkun á Íslandi fer til hitunar húsa. Ef 
önnur orka en sú sem við vinnum úr jarðvarma 
væri notuð til húshitunar hér á landi væri 
mengun á Íslandi mun alvarlegra vandamál en 
við þekkjum í dag.    

Sólheimar eiga sína eigin hitaveituborholu og er 
heitt vatn úr henni notað við alla húshitun innan 
svæðisins og í heitt kranavatn. Sesseljuhús er 
þar engin undantekning, húsið er hitað með 
hefðbundnu ofnakerfi og hluti þess með 

Gólfefni

Gólfefni sem valin voru í húsið eru fernskonar. 
Um er að ræða linoleum gólfdúk frá hollenska 
fyrirtækinu Forbo sem er einvörðungu unninn úr 
náttúrulegum efnum og hefur hlotið vottun sem 
umhverfisvæn vara, gúmmíhellur úr 
endurunnum hjólbörðum frá Gúmmívinnslunni 

á Akureyri, íslenskt grágrýti og parket sagað úr 
íslensku lerki úr Guttormslundi í 
Hallormsstaðarskógi en lerkið var gróðursett 
árið 1936. Lerkifjalirnar eru fyrsta gólfefnið 
sem það vinnur úr íslenskum trjábolum.  

Sesseljuhús umhverfissetur 



Þakfrágangur
Þak hússins er klætt nýjum, vistvænum þakdúk 
frá norska fyrirtækinu Protan. Meginhluti 
þaksins er einangraður að utanverðu, beint á 
dúkinn, með sérstaklega þéttri steinull. Ofan á 
ullina er svo lagt torf sem er því einnig hluti af 
einangrun þaksins. Hluti þaksins er byggður upp 
á hefðbundinn hátt og er einangrað í sperrubil. 
Einangrunin þar er hins vegar óvenjuleg, 
nefnilega fínmulinn pappír, án ertandi trefja eða 
efna.

Íslenska steinullin er sú eina sinnar tegundar í 
heiminum sem framleidd er án þess að brennsla 
kola komi til. Ennfremur eru hráefnanámur 
Steinullarverksmiðjunnar að finna í fjöruborði 
og sér sjórinn um að viðhalda sandi jafnóðum 
og hann er fjarlægður til vinnslu. Því er engin 
sjónmengun af hráefnisvinnslunni þrátt fyrir 
meira en 20 ára starfssemi, ólíkt því sem þekkist 
annarsstaðar.

Orkunotkun

Sólheimum 

Ársnotkun orku í heiminum eru rúmlega 1 x 
1014 kWh.  Á myndinni hér til hliðar má sjá 
skiptingu þessarar orkunotkunar í flokka eftir 
því hvernig hún er framleidd. Um er að ræða 
heildarnotkun, þ.e. orku til allra þátta daglegs 
lífs þ.á.m. til iðnaðar, heimila og flutningstækja.  

Helsti orkugjafinn er olía en 40% 
heildarnotkunar fæst frá henni. Á hæla hennar 
koma svo kol (23,3%) og jarðgas (22,5%), síðan 
orka frá vatnsaflsvirkjunum (7%) og kjarn-
orkuverum (6,5%). Lang minnst er svo fengið 
frá öðrum orkugjöfum eins og jarðvarma, vindi 
og sól eða 0,7%.  

Á Íslandi er 70% 
orkunnar sótt til 
endurnýjanlegra 
auðlinda, en 30% 
fæst úr olíu og 
kolum. 

O r k u s t o f n u n 
B a n d a r í k j a n n a 
(US Department 
of Energy) telur að orkuþörf mannkyns muni 
aukast um 59% á næstu 20 árum sem þýðir 
aukningu í útblæstri koltvísýrings úr 5,8 í 9,8 
milljarða tonna árið 2020.  

Málning
Öll málning inniheldur leysiefni sem, eins og 
nafnið bendir til, leysast upp með útgufun. Þessi 
útgufun veldur því að málning þornar eftir að 
hún hefur verið borin á. Við útgufun losna 
efnasambönd leysiefnanna út í andrúmsloftið. 
Það skal því engan undra að tíðni lugnakrabba 
hjá málurum er um 40% hærri en hjá 
meðalmanni.     

Lítið hefur verið um notkun lífrænnar málningar 

á Íslandi en lífræn málning inniheldur náttúruleg 
leysiefni og brotnar eðlilega niður í náttúrunni. 
Öll málning notuð í Sesseljuhúsi að innanverðu 
er jurtaolía frá þýska fyrirtækinu Livos. Livos 
hefur sérhæft sig í gerð umhverfisvænnar 
málningar um 25 ára skeið og bera vörur þess 
stimpil Evrópusambandsins sem vottar að fram-
leiðsluferlið sé umhverfisvænt enda einungis 
notast við lífræn leysiefni.  

Fræðslustarf í Sesseljuhúsi er samofið öðru starfi á Sólheimum sem lýtur að umhverfismálum: 

Skógræktarstöðin Ölur, garðyrkjustöðin Sunna, gisti- og heilsuheimilið Brekkukot, kertagerð, 
jurtastofa, endurvinnsla og Græna kannan sem er lífrænn veitingastaður.



Bakhjarlar Sesseljuhúss

Í Sesseljuhúsi er firnagóð aðstaða til ráðstefnu- og fundahalda. Í húsinu er ráðstefnusalur fyrir um 
100 manns, 3 fundaherbergi og þráðlaust netsamband. Húsið er opið gestum og gangandi sem geta 
skoðað húsið og þær lausnir sem það býður upp í umhverfismálum. Hægt er að óska eftir leiðsögn 
um húsið og frekari upplýsingum hjá forstöðumanni. Gistiheimilið Brekkukot sér um bókanir á 
ráðstefnu- og fundaaðstöðu og þar er einnig hægt að panta gistingu og mat.  

 Ráðstefnur og fundir 

Sesseljuhús umhverfissetur 
Sólheimum
801 Selfoss 

Sími: 480 4470 / 897 9171
Netfang: sesseljuhus@solheimar.is 
Heimasíða: www.sesseljuhus.is

Brekkukot, gisti- og heilsuheimili 
Sólheimum 
801 Selfoss 

Sími: 480 4483/ 898 4483 
Netfang: brekkukot@solheimar.is 
Heimasíða: www.brekkukot.is 

Hafðu samband!

Prentað á Svansmerktan pappír hjá GuðjónÓ, vistvæn prentsmiðja, haust 2006   

